
ALLAH, ƆDOMFOƆ, MMƆBORƆ HUNUFOƆ NO DIN MU 

 

Ɛfiada Nyamesɛm: Ɔsanaa Bosome da a ɛtͻ so 27, wͻ afe 2014 

(Summary of Friday sermon – 27
th

 June 2014 – Ashanti Twi Translation) 

MAULVI ABDUL WAHAB ADAM – 

AHMADIYYANI A ƆYƐ FASUSUO 
 

Ɛnɛ Efiada Nyamesɛmka a Huzur ɛmaeɛ no, na ɛyɛ Maulvi Abdul Wahab Adam Sahib akyi 

asiesie. 

Huzur kaa sɛ Bͻhyɛ Mɛsia no nyaa yikyerɛ no: ‘nkorͻfoͻ a Yɛbɛdane wͻn ɛnam yikyerɛ mu 

no afiri ͻsoro aheman mu bɛboa wo.’ (Tadhkirah, p. 975, 2009 edition) mpo ansaana ͻre bɛ da ne ho 

edi na ͻnyaa no mprɛn bebree. Akyire no, wͻ 1907 mu no, saa yikyerɛ no na wei ɛka ho: ‘…….. 

wͻnom befiri kwan tentene mu aba wo nkyɛn. (Tadhkirah, p. 975 2009 edition) Saa yikyerɛ wei 

ahyɛ ma wͻ ntontom kɛseɛ mu, wͻ Bͻhyɛ Mɛsia no aberɛ so ɛna Khilafat a ɛtͻͻ dwa wͻ n’akyi na 

ɛnam ne mu no. Saa nkurͻfoͻ wei no, wͻn enntuu wͻn ho mma Khilafat kɛkɛ na mmom wͻnom tu 

wͻn ho de ma adwuma no wͻ ͻpɛ ne nokorɛ trodoo mu na wͻnom bɛyɛ Bͻh na wͻnom bɛyɛ Bͻhyɛ 

Mɛsia no aboafoͻ ɛna afei nso Khulafah aboafoͻ. 

 Saa nkurͻfoͻ yi mu bi firi aman a ɛwͻ akyirikyiri ba besua gyidie na wͻsan de kͻͻ kͻmaa 

wͻn aman mma, wͻnom baa wͻ aberɛ a wͻ 1960 ɛne 1970 no mu a na nkitahodie de ba wͻn fie wͻ 

wͻn man mu no etumi di Bosome nsia. Ne nyinaa akyi no, wͻde ͻpɛ soronko ɛbaeɛ be tuu wͻn ho 

de somm gyidie na na aberɛ biara no wͻnom ayɛ krado sɛ wͻbɛbͻ afͻreɛ de ama Bͻhyɛ Mɛsia no 

anisuadehunu. Wei yɛ adansidie a ɛkyerɛ Bͻhyɛ Mɛsia no nokorɛdie ɛne Khilafat e Amadiyya nso, 

nkurͻfoͻ a ɛte saa no yɛ wͻn a wͻn ho teɛ paa na Nyankopͻn adom wͻ wͻn soͻ no na ɛma wͻnom 

ɛhyrɛn te sɛ nsoroma, nipa baako a ͻte sei na ͻtuu ne ho maeɛ ɛne Abdul Wahab Adam Sahib. 

 Ɔbaa Rabwah wͻ saa mmerɛ no mu efirii ͻman a ɛwͻ akyiri sɛ ͻre bɛpɛ nimdeɛ fa gyidie ho 

na ͻbɛyɛɛ ͻboafoͻ a ͻdimu de ma Khilafat. Ɔbaa Rabwah abrɛ a na wͻgu so re sie na na wͻne 

Abibiman mu nkitahodie ɛkyɛ paa, ͻdii Khalifa a ͻwͻ hͻ mmerɛ biara no nhyehyeɛ so na ͻgyee ne 

nsusueɛ biara ɛtoo mu wͻ akokoduru so na na ɛnyɛ mmra nsɛm nkoaa, sɛ ɛyɛ ketewa ana kɛseɛ, 

nanso na ɛyɛ ne pɛ sɛ ͻdi deɛ mpo Khalifa a ͻwͻ hͻ no pɛ so, Huzur ne no yɛɛ edwuma bɛyɛ mfie 

nnwͻtwe mu wͻ Ghana na ͻhunuu no saa na ͻsan nso hunuu no saa aberɛ a ͻbɛyɛɛ Khalifatul 

Masih. 

 Huzur kaa sɛ, obiara nim sɛ Abdul Wahab Adam Sahib efirii mu nkyɛeɛ biara, na ͻwͻ UK 

wͻ afe baako a atwa mu na afei na ͻsan kͻͻ fie wͻ Ɔgyefoͻ awieyɛ mu. ne mmrɛ a ͻdieɛ wͻ jamaat 

dwumadie mu mu bɛboro mfie aduono, Huzoor kaa sɛ ne tebea ɛne ne nokorɛdie no, yɛre nntumi 

mfa nsɛm kakraa bi nka nanso Huzur de ne abrabͻ mu nsɛm kakra ɛtoo dwa. 

 Ahmadiyyat ɛbaa Wahab abusua mu ɛnam ne awofoͻ mu enti na ͻyɛ Ahmadiyyani wͻ 

n’awoͻ mu, na ɛyɛ ne papa ɛpɛ sɛ ne ba barima no ɛbɛyɛ Ahmadiyya sͻfo na ewom sɛ ͻwuu wͻ 

aberɛ a na Abdul Wahab Adam Sahib ɛyɛ abͻfra, ͻmaame ɛyɛɛ n’adwene sɛ ͻbɛhyɛ ne papa no ɛpɛ 

no ma enti ͻde no kͻͻ Rabwah na na Basharat Rasheed Sahib ɛka ne ho. Yɛwoo Abdul Wahab 

Adam Sahib wͻ Adansi mantam mu wͻ Ghana wͻ 1938 mu na ͻnyaa n’adesua wͻ ne mmͻfra berɛ 

mu wͻ ne mantam mu, wͻde ne kͻͻ Jamia Rabwah wͻ 1952 ɛna afe 1960 mu no, ͻnyaa Shahid 

abodin. Ɔbaa Ghana bɛyɛɛ edwuma kͻpem 1969, afei ͻbɛyɛɛ Jamia hwɛsofoͻ wͻ Ghana, saa mmerɛ 

no na mfie mfie a ɛwͻ hͻ saa mmerɛ no yɛ efie nkete nkete a na wͻde dͻteɛ na asie a na adwaaeɛ 

biara nnka ho, nnkɛtɛ na na wͻgyina no, wͻ afa ne afa de yɛ adwaaeɛ, wͻyii no sɛ Imam abadiakyire 

wͻ Fazl asͻredan wͻ London, wͻ afe 1975 mu no, wͻyii no sɛ Amir ɛne Asͻfoͻ nnaanonii wͻ 

Ghana, diberɛ a ͻdieɛ wͻ mfiee aduasa nkono mu. 

 Wͻsomaa Abdul Wahab Adam Sahib wͻ Pakistan aberɛ a na ͻwͻ ne mpanin berɛ so sɛ 

wͻbɛtete no wͻ Jamia, Rabwah na na Saleh Sahib ɛka no ho sɛdeɛ ɛbɛyɛ a wͻbɛma temanmufoͻ 

akyerɛkyerɛfoͻ no dodoͻ akͻ soro. Wͻnom mmienu yͻͻ edwuma den paa, Saleh Sahib ɛyareeɛ ma 

wͻde no kͻͻ fie afe 1957 mu aberɛ ͻwuu awerɛhoͻ so wͻ afe 1958 wͻ ne mfie 19 mu, saa mmerɛ no 

Abdul Wahab Adam Sahib ɛtoaa n’adesua so ɛsan kͻͻ fie sɛ Ɔsͻfo. Wei ɛhyɛɛ Ghana mmabunu no 

bebree nkuran ma wͻyɛɛ wͻn adwene sɛ wͻbɛyɛ asͻfo na akyire yi no, akwansideɛ bebree ɛbaa mu 

enti wͻbuee Jamia ano wͻ Ghana a seesei wͻn anya ewiase nyinaa Jamia ama mmabunu a wͻfiri 

Abibiman afanan nyinaa ɛkͻ hͻ ɛkͻ nya Shahid abodin. 

 Na Abdul Wahab Adam Sahib ɛtae ka sɛ ahyaseɛ mmerɛ no na anyinam nkanea enni Rabwah 

na na nsuo a wͻn ɛnom nso na wͻde firi kurom na ɛba, na bea a wͻnom ɛda no nkatasoͻ no yɛ apata 

enti nsuo ɛtͻ a na enyunu, na Abdul Wahab Adam Sahib ɛtae ka de sre sɛ ɛtͻ da a wͻn ntaadeɛ a 

ͻhyɛ no ɛsensɛn nsuo so! Ɔsan nso kaa sɛ na ͻyɛ sukuu ni no, ͻhunuu adwene mu ɛne Islam 

nkyerɛkyerɛ mu wͻ urdu sɛ ɛyɛ den kakra. Mmerɛ bi na nsͻhwɛ bi abɛn enti na ɛha no enti ͻne ne 

yͻnko bi kͻsrɛɛ Maulana Rajiki Sahib nkyɛn mpaebͻ, Maulana Rajiki Sahib epegyaa n’nsa ɛkͻͻ 

soro na ͻsrɛɛ wͻnom sɛ wͻbɛka ne ho na w’abͻ mpaeɛ, mpaebͻ n’akyi no, Maulana Rajiki Sahib 

ɛka kyerɛɛ wͻnom sɛ aberɛ a wͻnom re bͻ mpaeɛ no ͻnyaa no wͻ yikyerɛ mu sɛ Bͻhyɛ Mɛsia no de 

n’nhyira nsa agu asukuufoͻ no mmienu eti so, ͻkyerɛkyerɛɛ wei mu de kyerɛɛ sɛ wͻnom bɛyɛ 

nkunimdifoͻ wͻ Bͻhyɛ Mɛsia no nhyira mu wͻ nsɛnkyerɛne mu, Abdul Wahab Adam Sahib edii 

kan wͻ ne gyinapɛn mu! 

 Wahab Sahib enyaa abodin bebree, emu bi na edidisoͻ yi: Ɔno ne Abibiman mfinfini mu 

Sͻfo a ͻdikan firi Ghana, na ͻno ne Ameer ɛne asͻfoͻ nnaanonii ma Ghana, na ͻno ne Ahmadiyyani 

a ͻdikan a ͻnyaa ebuo sɛ ͻbɛyɛɛ Amir Maqami Rabwah de gyinaa Khalifa a ͻwͻ hͻ saa mmrɛ no 

anan mu. Ɔno ne Obibini mfinfini Sͻfo a odikan a ͻyɛɛ edwuma wͻ Aburokyi man mu, ͻnyaa 

akwanya nso kͻ sraa amanaman bebree wͻ asoeɛ no anan mu, aman bi te sɛ, Canada, Germany, 

Benin, Mali, Ivory Coast,  Nigeria, Burkina Faso, Liberia, Sierra Leone ɛne Jamaica. 

 Ɔsii fapem wͻ ͻmaame din mu a ɛboa ahiafoͻ, Ghana Jamaat ɛterɛ kͻͻ akyi aberɛ a na ͻyɛ 

Amir. Sukuu bɛyɛ aha nan (400) a Jamaat na ɛhwɛ so, (asopiti) ayaresabea akɛseɛ nson ɛne 

homeopathy ayaresabea mmienu na ɛwͻ hͻ. Wahab Sahib ɛhyehyɛɛ maa wͻde mfonyini ntaaboo 

(billboard) akɛseɛ a Bͻhyɛ Mɛsia no mfonyini bͻ so esisee Ghana kwantenpͻn (highway) so a asɛm 

a ɛwͻ soͻ ne sɛ Mɛsia no a yɛre twɛn no no aba! 

 Wahab Sahib enyaa ewiase abodin nso pii: wͻ ewiase nyinaa ɛne ɛsom nyinaa kuo fa 

asomdwie ho wͻ Korea nhyiamu no, USA ɛmaa no abasobͻdeɛ sɛ ͻno ne asomdwoeɛ ananmusini 

ɛnam ne dwumadie papa de ma asomdwie nti, Ghana aban ɛmaa no ͻman abasobͻdeɛ soronko sɛ 

okyidini fa ewiase nhyehyeɛ ho de gyee no tumm ɛnam ne dwumadie wͻ adesua, apomuden, kuayͻ 

ɛne nkabomu asomdwoeɛ, wͻ afe 2007 mu no Cape Coast Suapͻn, Ghana ɛmaa no PhD 

abasobͻdeɛ. 

 Asodie afoforͻ a Wahab Sahib ɛyͻeɛ ne: na ͻka ka bi ma me nka bi mpuntuo asoeɛ wͻ 

Ghana, na ͻyɛ dwam tenanii abadiakyire ma Ghana nokorɛdie ahyɛaseɛ, na ͻka Ghana asomdoeɛ 

kuo no ho, na ͻyɛ ͻmanpanin ɛne deɛ ͻka ho maa wͻtee abedwafoͻ ma ɛsom na na ͻka wͻn a wͻyɛ 

Ɔman no nsɛm siesie foͻ no ho. 

 Eduruu mmerɛ denden no a na Pakistan man no ehyia wͻ 1974 no, Wahab Sahib ɛne Imam 

Fazl Asͻredan ɛyɛɛ edwuma awia ɛne anadwo na wͻde nsɛm maa dawurobͻfoͻ. wͻmaa no yɛɛ deɛ 

ͻhwehwɛ nkrataa no mu abadiakyire Muslim Herald wͻ 1973 aberɛ a ͻde nkyekyɛmu a w’ato no din 

London Diary ɛne ne nyiano ɛne ne nsɛmmisa. 

 Ghana man no ababdiakyire Amissah Arthur ɛtoo Wahab Sahib akyi yie paa na ͻkaa sɛ na 

ͻyɛ kandini kɛseɛ ma aman na wͻn werɛ nfiri da. Ghana Manpanin a dadaa John Agyekum Kuffuor 

ɛkaa sɛ na ͻyɛ ɛsom mu kandini kɛseɛ paa. Dr. Mustapha Ahmad, mmrahyɛ bedwa mu nipa ɛne 

ͻman no mmrahyɛ bedwani bi ɛkaa sɛ Ghana ahwere ͻba bi a na wͻn ani ɛgye no ho paa na ͻkaa 

wͻn werɛ ennfiri no da. Methodist asͻre no Bishop ɛkaa sɛ asomdwoeɛ nipa paa na akͻ Nyankopͻn 

nkyɛn, muslim kuo no dwam tenanii abadiakyire ɛkaa sɛ Ghana ahwere fapem kɛseɛ paa baako. 

 Wahab Sahib ba bɛremaa kaa sɛ na n’agya yɛ nokware di nii na wɛ san yɛ obi a w’atu ne ho 

ama Khilafat na ͻtwerͻ asɛm biara ma Khlifa a ͻte soͻ no. Nawͻtwe ansa ͻrefiri mu no ne dͻkota ka 

kyerɛɛ no sɛ ͻmmɛgye ayaresa, Wahab Sahib kaa sɛ gyesɛ ͻdikangye akwanya firi Huzoor nkyɛn. 

Wͻ afe apem ahɛnkono-aduͻkono (1990) mu no ne ba bɛremaa koro kͻͻ amanͻne na ͻpɛ sɛ ͻne 

fiefoͻ di nkitahoo a ͻdiyaw paa, Wahab Sahib ka kyerɛɛ no bere a na ͻwͻ Rabwah no na ne krataa 

di abosomee nsia asaa na ne maame nsa aka. Na ͻyɛ adwuma den nii na ɛtͻ da a ͻhyɛ adwuma ase 

wͻ bere a wͻa wie Anopa sͻre pɛpɛɛpɛ na wͻagyae gyesɛ asͻre anaa aduane. Ɔde ͻno ara nsa twerͻ 

ma Huzoor wͻ Urdo kasa mu. Na nani sͻ ne ho nab ere a na ne yareɛ no mu ayɛ den no abere biara 

ͻka sɛ ate apͻ kyɛn nfitiaseɛ no. na ebinom dwen sɛ Wahab Sahib ennim ne yareɛ no ho biri biara 

ɛyɛ pankria kokoram no (pancreatic cancer) nanso na ͻnim paa enti na wͻagyae biri biara ama 

Nyankopͻn sɛ Ɔmma no apomden. Bere a ͻkͻͻ Germany kͻ hwɛɛ n’apͻ mu no ͻkaa sɛ ͻwͻ nyame 

ne Khalifa bi a ͻserɛ mpaeɛ firi wͻnom hͻ, enti sɛ wͻafiri mu a na ͻnim.  

Wahab Sahib yɛ obi a na ͻhwɛ na hͻhoͻ yie, na ͻwͻ tema paa, ɛmere bi ͻkuna nii bi baa ne 

hͻ sɛ ͻrebɛ pɛ mmoa de abͻ bra. Na Wahab Sahib ennim no koraa, nanso ͻboaa no ma no yɛɛ 

n’dwuma. Na ͻwͻ ͻdͻ ma mmͻfra na ͻkyekyɛ kyͻkilet no baaluu ma wͻnom Huzoor kaa sɛ 

nkurofoͻ wͻ adwen bͻne ma no, nanso Wahab Sahib kaa sɛ ɛtͻ da a ͻhwɛ nkurofoͻ ma ͻno ara kͻ 

ahokyerɛ mu. Na ͻwͻ tuhoakyɛ ne obuo ma Khilafat na ͻhyɛ nkurofoͻ ma wͻnom yɛ saa. 

Wahab Sahib yɛ obi a na nkurofoͻ hwɛno sua no. Amir sahib a ͻwͻ Mali kaa sɛ ͻkae merɛ a 

na ͻwͻ Burkina Faso na wahab sahib tena nͻteɛ dan mu wͻ hͻ. Wͻ tee Burkina Faso Jama’at no wͻ 

afe apem ahɛnkono aduͻwͻtwe-nsia (1986) wͻ naa bere so. Bere a dade pͻnkͻfoͻ firi Burkina Faso 

duru Tamale wͻ bere a Khilafat nyaa nfie ͻha no, Wahab Sahib twaa nkwan sini mienu kͻsi miɛnsa 

de maa wͻnom akwaaba.   

Bere a nsɛm biasa fa Hajj ho sͻreɛ no waha sahib kaa sɛ wͻayɛ Hajj deda, ͻkyerɛɛ mu sɛ 

Hazrat Khalifatul Masih III aberɛ so no ͻyɛɛ naa dwene sɛ ͻbɛkɛ nanso ͻhyiaa atiafoͻ enti wͻanya 

visa. Bere a ͻka kyerɛ Huzoor no Huzoor muaa n’ano na ͻkaa sɛ Nyankopͻn ama no yikyerɛ bi na 

wahabsahib retwa Ka’ba ho sin a nana nipa ͻha aduͻsoo ka ne ho.  

Na abotɛre yɛ wahab sahib suban paa, wͻnom kuu n’asew bɛremaa wͻ USA wͻ bere a 

akorͻnfoͻ gyee n’enkwa. Da a saa asɛm yi bae no na Jamia Ghana wͻ dwabͻͻ, wahab sahib nyaa sa 

awerɛho sɛm yi fa ne ba baa ne n’emma miɛnsa nanso ͻkͻͻ dwabͻͻ no kͻ nyaa dͻnhere miɛnsa kͻ 

nan ansana ͻkaa saa awerɛwho sɛm yi akyerɛ afoforͻ sɛ nw ba no ayɛ okuna nii. 

Ɔyͻnkoͻ bi ͻfri Russia kaa sɛ, ͻkͻͻ UK Jalsa afe mpem mienu ne wͻtwe no mu, wahab sahib 

sera no wͻ ne fie na ͻkyeaa no wͻ kwan bi so sɛ wankae ne berɛ mpo bio. Ɔhunuu sɛ na wahab 

sahib hwehwɛ sɛ deɛa ͻman no pani no apͻ mu teɛ. Ɛmere foforͻ bi ͻde n’asͻre kɛtɛ maa ͻhͻhoͻ no, 

na da foforͻ no ͻde kɛtɛ no mienu braa no.  

Majid Sahib kaa sɛ wahab sahib atu ne ho ama Khilafat. Afe a ɛtwaa mu no ͻbaa ͻfis wͻ 

awia na nkurofoͻ redidi na wͻnom maa no bi sɛ ͻntoa no, ɛhͻ ara ͻkaa sɛ ͻbɛ frɛ Ghana de Khalifa 

mera ama wͻnom na ͻbɛ dii akyie yi. Ɔwͻ ahoberaseɛ sɛ ͻsͻre gyina bere a Majid Sahib bɛba ne 

ofis biara na ͻde kyerɛ obuo ma ne panin. Ɛmere bi Majid Sahib gyaee n’aduane sɛ ɛnkyene aboro 

so, na wahab sahib de n’aduane maa no na ɛnkyene no yɛ.  

Wahab sahib kyerɛɛ nkurofoͻ kwan a wͻnfa so ntwerɛ krataa mma Khalifa, na ͻtu wͻnom fo 

sɛ sɛ wͻnom retwerͻ na nfomfoͻ bi ba mu a, owie a wͻnom ntweɛ no foforͻ.  

 Ɛmere bi na ɛwɔ sɛ ɔtu kwan bɛyɛ kwansini mienu kɔsi miɛnsa kɔ Jama’at dwabɔɔ na na 

kwan no yɛ futro na asɛe, ɔduruu hɔ no na ɔtee sɛ wɔnom atu ahyɛ da, wɔnom too nkra nanso 

wɔanya. Wahab Sahib ankyerɛ biri biara sɛ n’ani angye.  

Tuhoamafoɔ bebree de amaneɛ ba sɛ milikyi a wɔnom de bɛ wɔnom mmɔfra no ho ayɛ den, Wahab 

Sahib bɛ bɔ mmɔden animu animuu ho ara de bi akɔ ma wɔnom. Da bi ɔhyiaa obi wɔ Rabawah, 

wɔnom de no kyerɛɛ no, bere a onua no bɔɔ ne papa din no Wahab Sahib sɔree na ɔkaa sɛ ɔyɛ ne 

kyerɛkyɛrɛ nii! Khalid Sahib a ɔfiri Russia twerɔɔ sɛ bere a ɔfiri Russia baeɛ no na ɔhyiaa Wahab 

Sahib no, ɔkaa sɛ: wo obi a wo tiri yɛ. Na ɔkyerɛɛ mu sɛ Anohoba Mɛsia (as) no kaa Jama’at no bɛ 

terɛ wɔ wɔ Russia na Khalid Sahib tiri ayɛ yie sɛ ɔfiri hɔ. Merɛ bi Wahab Sahib nfonini baa 

Ghanafoɔ dawur bɔ krataa mu na wɔnom kyerɛɛ mu watu anamɔn ama asomdwoeɛ aba Ghana 

abatoɔ mu. Shamshad Sahib ɔsɔfoɔ a ɔfiri USA twerɔɔ sɛ ɔsom wɔ Ghana na wɔnom de no kɔɔ 

Sierra Leone. Amir Sahib no kɔ serɛɛ sɛ wɔnom nfaa ɔsɔfo no nkɔe. Wahab Sahib kasa kyerɛɛ no 

faa Jama’at no tiri ho nsɛm ho na ɔkaa sɛ ne tiri ne yɛn Khalifa a ɔtesoɔ a ɔpɛ sɛ Jama’at no ntu 

mpɔn wɔ wiase afanaa nyinaa na ampa ara Khalifa a ɔtesoɔ no nim bea a Shamshad Sahib ɔhia na 

afie ɔbɛ kɔ. 

Mubarak Siddiqui Sahib kaa sɛ asɛm sereɛ bi wɔ bere a Wahab Sahib de hyɛn bi tuu kwan na 

na ɔnnim sɛ Mubarak Sahib reto no serewa na ɔbisa no adɛn nti na ɔpɛ sɛ ɔkɔ Ahmadiyya mosque! 

Ɛhɔara Wahab Sahib hyɛɛ aseɛ sɛ ɔreka Nyamsɛm akyerɛ no na Mubarak Sahib guso reto serewa 

no. wɔnom duruu hɔ no ɔsɔɔ Mubarak Sahib nsa na ɔbisaa no sɛ ɔmera na ɔmmɛhwɛ asɔredan no. 

Ɛhɔ na Mubarak Sahib ka kyerɛɛ no sɛ ɔyɛ Ahmadiyya nii na ɔsan yɛ Wahab akyitaa ni. Wahab 

Sahib sereɛ na ɔkaa sɛ sɛ anka wɔ wɔanka sɛ ɔyɛ Ahmadiyya nii a anka ɔbɛ sɔ nensa de no akɔ 

asɔredan no mu.  

Ata ul Mujeeb Rasheed Sahib twerɔ sɛ merɛ bi a Hazrat Khalifatul Masih III kɔɔ Islamabed 

no na ɔnni man no mu no ɔyii Wahab Sahib sɛ ɔnyɛ Amir Muqami na ɔyii Maulana Abul Atta sɛ 

ɔnyɛ n’abediakyire. Ɔyɛɛ wie de yɛɛ biribi, ɛyɛɛ nkurofoɔ bi nom nwanwa sɛ saa nipa yi nyɛ 

Ghanafoɔ Amir, ɔyɛɛ Amir Muqami wɔ Rabwah. Wahab Sahib de Khilafat hyɛɛ Ghanafoɔ 

Ahmadiyyafoɔ mu.  

Ɛnkyɛree biara na Wahab Sahib wɔ UK no, Ghana Jama’at faa adwene sɛ wɔnom nnyɛ Jalsa 

efiri sɛ wɔnom ntotoeɛ nnyɛ. Huzoor ani agye wie ho na ɔka kyerɛɛ Wahab Sahib sɛ ɔno no wɔ ha 

no Ghanafoɔ afa adwene sononko. Wahab Sahib werɛ hoo wɔ wie ho na ɔfrɛɛ Ghana na ɔkasaa 

aniberɛ so. Bilal Sahib twerɛɛ sɛ wie nko ara na ɔhunuu sɛ Wahab Sahib aniabere na ne werɛ aho. 

Wei gyina ɔdɔ a ɔwɔ ma Khilafat. Ɔbaeɛ no ɔnyaa akyɛwpa nkraataa firi Ghana Amilafoɔ hɔ kɔma 

Huzoor na wɔnom yɛɛ Jalsa no na ɛyɛɛ kama kyɛn ntɛmpaa no mpo. Ampa wei yɛ obuo a wɔnom 

wɔ ma Khilafat.  

Da bi Wahab Sahib kɔɔ ahomgyeɛ mu nanso Hazrat Khalifatul Masih III ka kyerɛɛ no sɛ ɔnni 

ahogyeɛ mu na ɔde no kɔɔ adwuma wɔ akuraa. Wahab Sahib kaa anisoadehunu a ɔnya firii mu. Na 

wei maa no hunuu nyansaa a ɛtaa Khalifa ɔtesoɔ nhyehyɛɛ akyi. 

Na ɔwɔ UKno ne nfonini adakaa sɛee a na ɛwɔ sɛ ɔhwɛ adehia bi firi Ghana ɛno na ɛwɔ sɛ 

ɔbisa Huzoor. Ɔbisaa Salim Haq sɛ ɔmmɛ kora n’afidie no mma no, Salim Sahib ka kyerɛɛ no sɛ 

ɔnnya kwan nnyɛ na mmom ne mma betumi ayɛ. Ne mma no yɛ maa no na Wahab Sahib anigyeɛ, 

ɔmaa wɔnom twokileti na ɔkaa sɛ, weinom ne Mɛsia no asraafoɔ no na wɔnom bɛyɛ nfasoɔ ama 

Jama’at no.              

 Huzuur kaa sɛ ͻno nso atena Ghana pɛn na ͻsan nso tenaa Wahab Sahib efie, ͻhwɛ nnoͻma 

nketenkete bi so te sɛ Pakistanfoͻ nnuane de ma wͻn nhͻhoͻ, nyɛ sɛ ebia Huzur nkoaa na mmom 

Pakistan ahͻhoͻ nyinaa. Ade hia baako a Huzur ɛhyɛɛ ne nso wͻ ne nkyɛn ne ne Nawafil ɛne 

Tahajud yͻ ho, ɛmmerɛ bi wͻnom twaa kwansini tenten bi na wͻduruu Tamale aberɛ a na adeɛasa 

koraa, wͻdidii bɛyɛ 11:30 anadwo na wͻdaa bɛyɛ anadwo mpaemu. Huzur se n’ani ɛtee bɛyɛ 1:30 

ahomakye aberɛ a ͻhunu Wahab Sahib sɛ ͻgyina asͻredan no mfinfini hͻ baabi re yɛ Nawafil wͻ 

akoma mrɛ ɛne ahobraseɛ kwan so, ɛbɛyɛ sɛ ͻdaa bɛyɛ dͻnhwere baako ana deɛ ɛte saa. 

 Huzur kaa sɛ, mmerɛ bi ͻsͻfo a ͻwͻ Tamale ebuu Wahab Sahib anim tia wͻ wͻn a wͻnnyɛ 

Ahmadiyyafoͻ anim, Wahab Sahib annka hwee na deɛ ͻyɛɛ ara ne sɛ, ͻka kyerɛɛ no wͻ Urdu sɛ nka 

ͻbetumi mpo ayɛ ahwɛyie kakra wͻ wͻn a wͻnnyɛ Ahmadiyyafoͻ anim. Huzur bufuu ͻsͻfo no 

suban no ho na ͻka kyerɛɛ no nanso deɛ na Wahab Sahib ɛdwene ho ara ne jamaat no animuonyam, 

saa ͻsͻfo no kͻͻ Rabwah na wͻyii no firii n’atuhuama no ho nanso Huzur ɛsee n’ani ɛgyee Wahab 

Sahib abotare no ho yie paa. 

 Wahab Sahib annya anibrɛ biara annfa amma ewiase apɛdeɛ ho, ahyɛaseɛ no jamaat no ɛmaa 

edwumayɛfoͻ asaase pofa wͻ ɛboͻ a na ɛwͻ fɛm mu, afe a atwa mu no, Wahab Sahib ɛtwerɛ berɛɛ 

Huzur na ͻkaa sɛ ͻpɛsɛ ͻde ne asaase pofa no ɛma jamaat, ebia efirisɛ na jamaat no ɛre bͻ ne 

ayaresa ho ka wͻ ɛha, na ɛyɛ agyapadeɛ a ɛsom 250,000 rupees na ͻde maa jamat no. 

 Ghana aban no ɛmaa Wahab Sahib ewuo no ebuo paa, ne funsie no ɛtͻͻ dwa wͻ Ɔman no fie, 

ɛhͻ a Ɔman panin, n’abadiakyire ɛne amansoafoͻ bebree ɛde wͻn adwenkyerɛ ɛtoo dwa na wͻmaa 

Wahab Sahib ebuo soronko koraa. Ɛsom akandifoͻ nso ɛbɛkyerɛɛ obuo de maa no, yɛn Jamia 

hwɛsofoͻ nso ɛkasa faa Islam nkyerɛkyerɛ fa sɛneɛ ewiase so abrabͻ esi teɛ ɛne owuo na wͻsiee 

Wahab Sahib ɛwͻ Moosian asieɛ wͻ Ghana wͻ ebuo a edi mu so, Ghana TV etwaa dwumadie yi. 

 Wahab Sahib agya ͻyere ͻne mma mmarima nnan ɛne mma mmaa mmiɛnsa, yɛsrɛ 

Nyankopͻn sɛ Ɔde wͻnom bɛhyɛ Ne banbͻ mu na Ɔama wͻnom ɛne Khilafat ɛne Jamaat no adi 

nkutahodie na wͻn engyina pintinn, yɛsrɛ Nyankopͻn sɛ Ɔbepegya Wahab Sahib na Ɔmma no bea a 

ɛbɛn N’adͻfoͻ. 

 Huzur kaa sɛ ͻbedi anim ayɛ efunsie asͻre a amu no enni hͻ de ama Wahab Sahib. 

